
MOZZJONI GĦAL RIŻOLUZZJONI TAL-PARLAMENT EWROPEW

rigward il-futur tar-relazzjonijiet bejn l-UE u l-ASEAN

(2013/2148(INI))

Il-Parlament Ewropew,

– wara li kkunsidra l-qafas legali prinċipali għar-relazzjonijiet mal-ASEAN, jiġifieri l-
Ftehim ta’ Kooperazzjoni ASEAN-KEE, iffirmat f’Marzu tal-19801,

– wara li kkunsidra n-negozjati li għaddejjin u/jew il-konklużjonijiet tas-seba’ Ftehmiet ta’ 
Sħubija u Kooperazzjoni bejn l-Unjoni Ewropea u l-Istati Membri tal-ASEAN, jiġifieri l-
Brunej Darussalam, l-Indonesja, il-Malasja, il-Filippini, Singapor, it-Tajlandja u l-
Vjetnam,

– wara li kkunsidra n-negozjati dwar Ftehmiet ta’ Kummerċ Ħieles mal-Malasja, it-
Tajlandja u l-Vjetnam u l-konklużjoni tal-FTA tal-UE u Singapor,

– wara li kkunsidra l-istrateġija tal-UE ‘Sħubija Ġdida max-Xlokk tal-Ażja’ ta’ Lulju tal-
2003, (COM(2003)0339), li tidentifika t-tisħiħ tar-relazzjonijiet ta’ kummerċ u 
investiment  reġjonali mal-ASEAN kif ukoll id-djalogu f’oqsma speċifiċi tal-politika 
bħala prijoritajiet ewlenin,

– wara li kkunsidra s-seba’ Sħubija Parlamentari Ażja-Ewropa  (ASEP) u t-22 Summit 
ASEAN,

– wara li kkunsidra d-Dikjarazzjoni ta’ Nurimberga dwar is-Sħubija Msaħħa tal-UE mal-
ASEAN ta’ Marzu tal-2007 u l-Pjan ta’ Azzjoni ta’ Novembru tal-2007,

– wara li kkunsidra l-Pjan ta’ Azzjoni Bandar Seri Begawan biex tissaħħaħ l-Isħubija 
Msaħħa tal-UE mal-ASEAN (2013-2017) adottata fil-Brunej Darussalam f’April tal-2012,

– wara li kkunsidra l-adeżjoni tal-Unjoni Ewropea mat-Trattat ta’ Ħbiberija u 
Kooperazzjoni fl-Asja tax-Xlokk (TAC) f’Phnom Penh fit-12 ta’ Lulju 20122,

– wara li kkunsidra d-9 Summit tal-Laqgħa Ażja-Ewropa (ASEM) li saret fi Vientiane, Laos 
f’Novembru tal-2012,

– wara li kkunsidra l-Fondazzjoni Ażja-Ewropa (ASEF), stabbilita fi Frar tal-1997 biex 
tipprovdi forum għal djalogu non-governattiv,

– wara li kkunsidra l-Pjan ta’ Azzjoni bejn l-UE u l-ASEAN 2013-2017, approvat fil-
Laqgħa Ministerjali tal-UE u l-ASEAN fi Brussell fil-25 ta’ April 2012,

– wara li kkunsidra l-Programm ta’ Appoġġ għall-Integrazzjoni Reġjonali UE-ASEAN 
                                               
1 ĠU C 85, 8.4.1980, p. 83.
2 ĠU L 154, 15.6.2012, p. 1-10.

(APRIS), il-programm ta’ Sapport Reġjonali ta’ Integrazzjoni ASEAN (ARISE), u l-
Istrument ta’ Djalogu Reġjonali tal-UE u l-ASEAN (READI) b’appoġġ għall-
armonizzazzjoni tal-politiki u r-regolamenti fis-setturi relatati mhux kummerċjali,

– wara li kkunsidra d-dikjarazzjoni Konġunta tal-UE u l-Istati Uniti dwar ir-Reġjun tal-
Ażja-Paċifiku tat-12 ta’ Lulju 2012,

– wara li kkunsidra t-twaqqif tal-Assoċjazzjoni tan-Nazzjonijiet Ażjatiċi tax-Xlokk 
(ASEAN) fit-8 ta’ Awwissu tal-1967,

– wara li kkunsidra l-Blueprint tal-Komunità Ekonomika tal-ASEAN miftiehma fl-2007 u l-
Karta tal-ASEAN adottata fl-2008,

– wara li kkunsidra l-ewwel Dikjarazzjoni tad-Drittijiet tal-Bniedem tal-ASEAN tat-
18 ta’ Novembru 2012, l-istabbilment tal-Kummissjoni Intergovernattiva dwar id-Drittijiet 
tal-Bniedem tal-ASEAN (AICHR) u l-ewwel djalogu bejn l-AICHR u r-Rappreżentattiv 
Speċjali għad-Drittijiet tal-Bniedem tal-Unjoni Ewropea (UE) li għadu kif ġie stabbilit, 
Stavros Lambrinidis, fit-8 ta’ Mejju 2013,

– wara li kkunsidra l-14-il samit ASEAN li sar fl-2009 u l-istabbilment ta’ pjan direzzjonali 
għal Komunità ta’ suq ASEAN ewlieni (Ekonomika), il-Komunità ta’ Politika u Sigurtà 
ASEAN u l-Komunità Soċjo-Kulturali ASEAN,

– wara li kkunsidra it-22 samit tal-ASEAN li sar fil-Brunej bejn l-24 u l-25 ta’ April 2013,

– wara li kkunsidra s-7 samit tal-Ażja tal-Lvant (EAS) li sar f’Phnom Penh fl-
20 ta’ Novembru 2012 mill-mexxejja ta’ 17-il pajjiż fl-ASEAN, iċ-Ċina, il-Ġappun u l-
Korea t’Isfel (ASEAN+3), l-Indja, l-Awstralja u n-New Zealand (ASEAN+6) u l-
President tal-Istati Uniti, Barack Obama,

– wara li kkunsidra l-Ftehim tal-ASEAN dwar il-Ġestjoni tad-Diżastri u r-Reazzjoni għall-
Emerġenzi (AADMER),

– wara li kkunsidra r-riżoluzzjonijiet riċenti tiegħu dwar l-ASEAN, b’mod partikolari r-
riżoluzzjoni tat-18 ta’ April 2012 dwar l-’adeżjoni tal-Unjoni Ewropea mat-Trattat ta’ 
Ħbiberija u Kooperazzjoni fl-Ażja tax-Xlokk’, ir-riżoluzzjoni tiegħu tat-2 ta’ Frar 2012 
dwar ‘Il-politika barranija tal-UE lejn il-BRICS u setgħat emerġenti oħra: objettivi u 
strateġiji1, u r-riżoluzzjoni tiegħu tal-4 ta’ Mejju 1999 dwar il-’proċess ASEM (Laqgħa 

Ażja-Ewropa): perspettivi u prijoritajiet fid-deċennju l-ġdid’2,

– wara li kkunsidra r-riżoluzzjonijiet riċenti tiegħu dwar l-istati membri tal-ASEAN, b’mod 
partikolari r-riżoluzzjoni tiegħu tas-17 ta’ Frar 2011 dwar ‘ġlied fuq il-fruntiera bejn it-

                                               
1 Testi adottati, P7_TA(2012)0017.
2 ĠU C 279, 1.10.1999, p. 69. 

Tajlandja u l-Kambodja1, ir-riżoluzzjoni tiegħu tas-7 ta’ Lulju 2011 dwar ‘l-Indoneżja, 

inklużi attakki kontra l-minoranzi’2, ir-riżoluzzjoni tiegħu tal-25 ta’ Novembru 2010 dwar 
‘il-Burma: it-tmexxija tal-elezzjonijiet u l-ħelsien tal-mexxejja tal-oppożizzjoni Aung San 
Suu Kyi’3, ir-riżoluzzjoni tiegħu tal-20 ta’ Mejju 2010 dwar is-’sitwazzjoni fil-
Burma/Mjanmar’4, ir-riżoluzzjoni tiegħu tal-20 ta’ Mejju 2010 dwar is-’sitwazzjoni fit-

Tajlandja’5, ir-riżoluzzjoni tiegħu tas-26 ta’ Novembru 2009 dwar ‘is-sitwazzjoni fil-Laos 

u l-Vjetnam’6 , u r-riżoluzzjoni tiegħu tal-5 ta’ Frar 2009 dwar ‘Is-sitwazzjoni tar-refuġjati 

Burmani fit-Tajlandja’7,
– wara li kkunsidra l-Artikolu 48 tar-Regoli ta’ Proċedura tiegħu,

– wara li kkunsidra r-rapport tal-Kumitat għall-Affarijiet Barranin u l-opinjonijiet tal-
Kumitat għall-Iżvilupp u tal-Kumitat għall-Kummerċ Internazzjonali (A7-0000/2013),

A. billi l-Karta tal-ASEAN iffirmata f’Novembru tal-2007 tistabbilixxi personalità legali u 
qafas legali u istituzzjonali għall-ASEAN inkluż il-ħolqien tal-Kumitat tar-Rappreżentanti 
Permanenti (CPR) li jappoġġja u jikkoordina l-ħidma tal-ASEAN;  

B. billi l-Komunità Ekonomika tal-ASEAN għandha l-għan li toħloq suq intern għal 600 
miljun persuna sal-2015, li se tagħmel lill-ASEAN, bl-operaturi ekonomiċi kompetittivi u 
d-domanda interna li qed tikber malajr, kumparabbli ma’ swieq oħra kbar fid-dinja, bħall-
UE, l-Istati Uniti, iċ-Ċina, il-Ġappun, u l-Indja;

C. billi fl-1993 il-Forum Reġjonali tal-ASEAN (ARF) kien stabbilit .... biex joħloq djalogu u 
konsultazzjoni dwar kwistjonijiet politiċi u ta’ sigurtà u biex jikkontribwixxi għall-bini 
tal-kunfidenza u d-diplomazija preventiva fir-reġjun Ażja-Paċifiku;

D. billi l-Pjan ta’ Azzjoni Bandar Seri Begawan tal-2012 bejn l-UE u l-ASEAN għandu l-
għan li jagħti attenzjoni aktar strateġika lill-kooperazzjoni fuq it-tliet pilastri tal-ASEAN, 
kif ukoll lill-kooperazzjoni kulturali u tal-iżvilupp, u jkollu laqgħat regolari fil-livelli 
ministerjali u tal-uffiċjali għolja;

E. billi l-aħħar samit tal-ASEAN sejjaħ għad-denuklearizzazzjoni tal-peniżola Koreana u 
ħeġġeġ lill-imsieħba esterni tal-ASEAN biex jaċċedu għall-protokoll dwar it-trattat dwar 
Żona Ħielsa mill-Armi Nukleari fl-Ażja tax-Xlokk; billi s-samit qabel ukoll li t-Timor tal-
Lvant jista’ jattendi għas-samit li jmiss bħala osservatur;-{}-

F. billi filwaqt li ċ-Ċina ilha żżid ir-rabtiet ekonomiċi mal-pajjiżi tal-Ażja tax-Xlokk, it-
                                               
1 ĠU C 188E, 28.6.2012, p. 57-59 
2 ĠU C 33E, 5.2.2013, p. 201-204.
3 ĠU C 99E , 3.4.2012, p. 120–123. 
4 ĠU C 161E , 31.5.2011, p. 154–157.
5 ĠU C 161E , 31.5.2011, p. 152–153.  
6 ĠU C 285E , 21.10.2010, p. 76–80.
7 ĠU C 67E , 18.3.2010, p. 144–145.

tilwim territorjali mhux solvuti fin-nofsinhar taċ-Ċina ġiegħlu lill-xi stati membri tal-
ASEAN joqorbu lejn l-Istati Uniti għall-kooperazzjoni dwar is-sigurtà marittima; billi r-
Russja wkoll tara l-Ażja bħala parti imprezzabbli u dejjem aktar importanti tal-istrateġija 
globali tagħha;

G. billi l-isforzi tar-ristrutturar ekonomiku tal-istati membri tal-ASEAN wara l-kriżi 
finanzjarja Ażjatika tal-1997 kienu ta’ għajnuna biex juru b’mod ġenerali reżistenza tajba 
kontra l-kriżi ekonomika globali preżenti;

1. Huwa tal-fehma li l-ASEAN, bħala attur ekonomiku reġjonali u globali ewlieni, minkejja 
d-differenzi interni tagħha, jista’ jkollha rwol importanti biex tippromwovi ordni dinjija 
paċifika u multilaterali; jixtieq jara l-kapaċitajiet politiċi u istituzzjonali tal-ASEAN 
jiżviluppaw aktar;

2. Jinkoraġġixxi lill-ASEAN biex tkompli t-triq tal-integrazzjoni tagħha, notevolment il-pjan 
ASEAN ambizzjuż għall-Komunità Ekonomika sal-2015, inkluż il-liberalizzazzjoni tas-
suq intern tax-xogħol tagħha;

3. Jenfasizza li l-UE u l-ASEAN għandhom interessi politiċi u ekonomiċi komuni, li 
għandhom ikomplu jiġu żviluppati bi prijorità għolja; Jissuġġerixxi bħala rikonoxximent 
tal-importanza ta’ din ir-relazzjoni li jaħtar Kap ta’ Delegazzjoni tal-UE għall-ASEAN; 
ugwalment jitlob li l-preżenza tal-UE u tal-Istati Membri tagħha tiżdied fir-reġjun u l-fora 
tagħha; 

4. Jemmen li l-UE u l-Istati Membri tagħha għandhom jaħdmu fuq approċċ komuni u 
koerenti għar-reġjun ASEAN, u jappoġġjaw u jikkumplimentaw lil xulxin;

5. Jilqa’ b’sodisfazzjon in-negozjati tas-seba’ Ftehmiet ta’ Sħubija u Kooperazzjoni bejn l-
UE u l-istati membri individwi tal-ASEAN, li se jkunu l-punti ewlenin għall-
approfondiment tar-relazzjonijiet reċiproċi;

6. Jikkunsidra li l-istabbilment ta’ assemblea parlamentari formali Ewro-ASEAN se tkompli 
ssaħħaħ l-iskambji bejn il-parlamentari; jissuġġerixxi wkoll il-ħolqien ta’ rabtiet bejn is-
Sub-Kumitat Parlamentari għad-Drittijiet tal-Bniedem u l-Kummissjoni Intergovernattiva 
għad-Drittijiet tal-Bniedem ASEAN (AIHRC); Jemmen li l-Uffiċċju għall-Promozzjoni 
tad-Demokrazija Parlamentari jista’ jipprovdi għajnuna tal-bini ta’ kapaċità lill-Assemblea 
Inter-Parlamentari tal-ASEAN (AIPA); Jenfasizza li s-Sħubija Parlamentari Ażja-Ewropa 
(ASEP) u l-Forum tal-Poplu Ażja-Ewropa (AEPF) b’konnessjoni mas-samits tal-ASEM, 
għandhom ikunu msaħħa aktar; 

7. Jikkunsidra li l-UE għandha tappoġġja lill-ASEAN biex tiżviluppa l-ispazju tagħha fi 
ħdan l-interessi ekonomiċi u tas-sigurtà konfliġġenti taċ-Ċina, tal-Ġappun u tal-Istati 
Uniti; jemmen li l-UE tista’ tkun sieħeb attiv għall-ASEAN fl-insegwiment tagħha tas-
soluzzjonijiet għall-isfidi tas-sigurtà u ġeostrateġiċi importanti, sabiex tissaħħaħ il-paċi u 
l-istabbiltà reġjonali;

8. Jenfasizza li l-UE għandha tintensifika d-djalogi politiċi u tikkoopera mill-qrib mal-
ASEAN fil-ġlieda kontra l-kriminalità transnazzjonali, bħall-ħasil tal-flus u t-traffikar tan-
nies u d-drogi, kontro-terroriżmu, in-nonproliferazzjoni, id-diżarm, l-anti-piraterija u s-

sigurtà ċibernetika, waqt li tipproteġi l-libertà tal-espressjoni u l-fluss ħieles ta’ 
informazzjoni; 

9. Jistieden lill-Kummissjoni u l-SEAE biex ikomplu jipprovdu assistenza għall-bini tal-
kapaċità tas-Segretarjat tal-ASEAN u tal-istituzzjonijiet tal-ASEAN, b’tagħlim mill-
esperjenzi fl-UE; jissuġġerixxi li l-Appoġġ Reġjonali għall-Integrazzjoni tal-ASEAN mill-
programm tal-UE ARISE għandu jkompli jipprovdi assistenza bħal din;

10. Jenfasizza l-benefiċċji ta’ żieda ta’ laqgħat konġunti ta’ livell għoli u tal-kollaborazzjoni u 
l-fehim reċiproċi fil-fora multilaterali, bħan-Nazzjonijijet Uniti u l-aġenziji tagħha, l-IMF 
u l-WTO

11. Jinkoraġġixxi l-appoġġ għal żjarat transreġjonali tal-artisti kulturali u jħeġġeġ lill-Istati 
Membri biex jinkoraġġixxu kopertura usa’ tar-reġjun tal-ASEAN fil-midja mmexxija 
mill-istat u l-edukazzjoni; 

12. Jemmen li huwa ta’ min jikkunsidra li tkun organizzata sena ‘kulturali’ bit-tema tinbidel 
kull sena, fejn pajjiż tal-UE jista’ jidher fi stat membru tal-ASEAN, u bl-istess mod, pajjiż 
tal-ASEAN jista’ jidher fl-Ewropa;  

13. Jilqa’ l-fatt li l-UE issa hija l-akbar sieħeb fil-kooperazzjoni xjentifika mal-maġġoranza 
tal-istati membri tal-ASEAN, jissuġġerixxi li l-programm tar-riċerka u tal-innovazzjoni 
tal-Kummissjoni, Orizzont 2020, għandu jkun promoss b’mod aktar attiv mal-
istituzzjonijijet xjentifiċi fir-reġjun; 

14. Jissuġġerixxi l-istabbilment ta’ ċentri ta’ studju ASEAN fiċ-ċentri ta’ studju Ewropej u 
tal-UE fl-universitajiet tal-ASEAN; jemmen li l-UE teħtieġ tespandi l-programmi 
universitarji bl-Ingliż biex ikun faċilitat l-aċċess għall-istudenti Ażjajtiċi fl-universitajiet 
Ewropej, filwaqt li r-riċerkaturi tal-UE għandhom jiġu mgħejuna biex jissieħbu fi 
programmi ta’ riċerka fl-Ażja inkluż b’kooperazzjoni man-Netwerk Universitarju tal-
ASEAN (AUN);

15. Jissuġġerixxi l-użu tal-Istrument ta’ Sħubija ġdid sabiex ikunu intensifikati skambji 
regolari u proċessi tat-tagħlim reċiproku, pereżempju dwar soċjetajiet multikulturali, 
strutturi demokratiċi tal-istat għas-seklu 21, sistemi tal-benesseri tal-istat, sistemi legali u 
tas-sigurtà u aktar;

16. Jistieden lill-UE biex tieħu rwol istituzzjonali aktar prominenti minn dik ta’ sempliċi 
membru fil-Fundazzjoni Ażja-Ewropa (ASEF), li l-funzjoni ewlenija tagħha hija li 
tiżviluppa rabtiet bejn soċjetajiet ċivili fiż-żewġ reġjuni;

17. Jitlob għat-tnedija ta’ skola UE-Ażja u tal-inizjattiva tal-ġemellaġġ tal-belt sabiex 
jgħaqqad ir-reġjuni fl-Ewropa, bħall-Ewropa tal-Lvant u tan-Nofsinhar, u l-Ażja, li 
kellhom ftit skambji sa issa; 

18. Jesprimi tħassib dwar ir-rata ta’ qtugħ illegali, ħruq u l-ismog riżultanti li għandu impatt 
sinifikanti negattiv bejn il-fruntieri tal-ASEAN; jinkoraġġixxi sforzi aktar b’saħħithom 
għall-protezzjoni tal-ambjent, ifaħħar ix-xogħol taċ-Ċentru tal-Bijodiversità ASEAN u 
huwa ħerqan għal aktar kooperazzjoni bejn l-UE u l-ASEAN dwar il-mitigazzjoni u l-

adattament fit-tibdil fil-klima;

19. Iħeġġeġ lill-Kummissjoni biex toħroġ bi strateġija vis-à-vis il-kumpaniji u l-banek 
Ewropej, li jikkooperaw mal-imsieħba tal-ASEAN involuti fl-esproprjazzjoni tal-art favur 
tal-produzzjoni tal-gomma u taż-żejt tal-palm u biex jgħinu jiżviluppaw miżuri biex iżidu 
l-kapaċitajiet tal-infurzar tal-liġi internazzjonali u lokali;

20. Jissuġġerixi li l-UE tiffoka l-kooperazzjoni inter-reġjonali tagħha mal-ASEAN b’mod 
partikolari fil-ġestjoni tad-diżastri u tal-kriżijiet, is-suffiċjenza tal-enerġija u s-sigurtà, il-
ġestjoni tar-riżorsi, l-iżvilupp sostenibbli, it-turiżmu, l-urbanizzazzjoni, l-investiment 
agrikolu, ir-riċerka u l-innovazzjoni, is-sigurtà tal-ikel, l-użu tar-riżorsi marittimi, il-ġlieda 
kontra l-faqar u l-kwistjonijiet tal-migrazzjoni; 

21. Ifakkar li huwa importanti wkoll l-appoġġ lis-settur privat li qed jikber bi djalogu u 
kooperazzjoni dwar kwistjonijiet finanzjarji, tal-investiment, ekonomiċi u kummerċjali u 
l-kriżi finanzjarja globali li għaddejja;

22. Jinnota li għal diversi membri tal-ASEAN esportazzjonijiet tat-tessuti lejn l-UE 
jirrappreżentaw settur importanti u jfakkar li l-għoti tal-GSP u l-GSP+ huwa marbut mat-
twettiq ta’ ċerti standards bażiċi tax-xogħol;

23. Jenfasizza li l-UE għandha tipprovdi assistenza lill-bini tal-kapaċità tal-Kummissjoni 
Intergovernattiva dwar id-Drittijiet tal-Bniedem tal-ASEAN, kif ukoll assistenza teknika 
lill-Kumitat tal-ASEAN dwar in-Nisa u t-Tfal; 

24. Jistenna li r-reviżjoni tal-Karta tal-ASEAN se tipprovdi opportunità biex jissaħħaħ ir-rwol 
tal-Kummissjoni Intergovernattiva dwar id-Drittijiet tal-Bniedem tal-ASEAN; 

25. Jilqa’ l-proċess tal-paċi u r-riformi demokratiċi fil-Burma/Mjanmar; jesprimi, 
madanakollu, it-tħassib serju tiegħu dwar ir-reati kontra l-umanità mwettqa kontra r-
Rohingyas; ugwalment jesprimi tħassib fuq il-ħtif tal-art, l-impunità u l-korruzzjoni, u 
jappella lill-istati membri tal-ASEAN kollha biex jirratifikaw l-istatuti tal-Qorti Kriminali 
Internazzjonali (ICC); 

26. Huwa ħerqan għal kooperazzjoni msaħħa fuq it-tħassib reċiproku dwar id-drittijiet tal-
bniedem bħat-trattament tal-migranti; 

27. Jagħti struzzjonijiet lill-President tiegħu biex jgħaddi din ir-riżoluzzjoni lil-SEAE, lill-
Kunsill u lill-Kummissjoni.

NOTA SPJEGATTIVA

Ir-rapport għandu l-għan li jżid l-attenzjoni xierqa lir-relazzjonijiet tal-UE-ASEAN, li 
mingħajr ma ħaqqhom ta’ spiss intbagħtu wara l-kwinti wara r-relazzjonijiet tal-UE maċ-
Ċina, il-Ġappun u l-Indja. Din is-sitwazzjoni hija prevalenti minkejja l-fatt li l-poter tax-xiri u 
d-daqs tal-ekonomija tal-ASEAN huma diġà kumparabbli maċ-Ċina u l-isħaba politika tal-
ASEAN qed tikber.

Similaritajiet bejn l-UE u l-ASEAN għandhom potenzjal konsiderevoli għal sinerġiji u 
proċessi tat-tagħlim reċiproku. Ir-rapport jipprova jesplora kif ir-rabtiet ekonomiċi msaħħa 
jistgħu jitqabblu ma’ qafas u relazzjonijiet soċjo-politiċi u istituzzjonali aktar adegwati. Ir-
rapport jippreżenta wkoll ideat dwar kif ir-relazzjonijiet bilaterali bejn reġjun u reġjun jistgħu 
jitpoġġew f’livell ġdid aktar għoli. Il-valutazzjoni u r-rakkomandazzjonijiet huma ppreżentati 
fil-kuntest tal-proċess ambizzjuż tal-integrazzjoni interna mal-ASEAN li għaddej bħalissa, is-
setgħat politiċi emergenti u l-isfidi demokratiċi bħal dawk ikkonfrontati mill-President tal-
ASEAN li jmiss tal-Burma/Mjanmar bit-trasformazzjoni mgħaġġla tiegħu u l-evoluzzjoni lejn 
id-demokrazija. 

Ir-rakkomandazzjonijiet tar-rapport se jkunu inkwadrati mill-proċess ASEM, mid-
Dikjarazzjoni ta’ Nurimberga, mil-Pjan ta’ Azzjoni Bandar Seri Begawan, mit-Trattat ta’ 
Ħbiberija u l-Kooperazzjoni fl-Ażja tax-Xlokk, kif ukoll fuq il-Ftehmiet ta’ Sħubija u 
Kooperazzjoni futuri. 

Ir-rapport jinkludi analiżi ta’ u suġġerimenti għal relazzjonijiet futuri UE-ASEAN f’kuntest 
globali, notevolment maċ-Ċina, mal-Ġappun u mal-Istati Uniti, u jħares lejn il-possibiltajiet 
biex jitjiebu l-kontribuzzjonijiet tal-UE għall-proċess ta’ integrazzjoni tal-ASEAN.  

Ir-rapport espliċitament ma jkoprix ir-relazzjonijiet tal-UE mal-Istati Membri individwi tal-
ASEAN. Dawk se jiġu trattati fis-sensiela ta’ riżoluzzjonijiet speċifiċi mistennija li jkunu 
adottati fir-rigward ta’ rakkomandazzjonijiet tal-Parlament għan-negozjati PCA jew il-
proċeduri ta’ kunsens u r-rapporti li jakkumpanjawhom rigward l-implimentazzjoni tal-
ftehmiet tal-PCA ġodda. Għall-istess raġuni, ir-rapport ma jikkunsidrax relazzjonijiet 
bilaterali bejn l-Istati Membri tal-ASEAN.


